ԱՄՓՈՓԱԹԵՐԹ

Հայաստանի Հանրապետության մարդու իրավունքների պաշտպանության ազգային ռազմավարությունից բխող 2023-2025թթ. Մարդու իրավունքների պաշտպանության գործողությունների ծրագրի լրամշակված նախագծի վերաբերյալ 


	ՀՀ կրթության, գիտության, մշակույթի և սպորտի նախարարություն
	11.08.2023թ.

	
	№ 27/21/21035-2023

	«Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված փաթեթի վերաբերյալ ՀՀ կրթության, գիտության, մշակույթի և սպորտի նախարարությունը դիտողություններ և առաջարկություններ չունի։ 

	Ընդունվել է ի գիտություն:


	ՀՀ ֆինանսների նախարարություն
	11.08.2023թ.

	
	№ 01/8-3/16003-2023

	1. Ծախսերի գնահատման տեղեկանքում բազմաթիվ միջոցառումների ֆինանսավորման աղբյուր է դիտարկվել պետական բյուջեի միջոցները, որոնց համար ՀՀ կառավարության 29.06.2023թ. «Հայաստանի Հանրապետության 2024-2026 թվականների պետական միջնաժամկետ ծախսերի ծրագիրը հաստատելու մասին» N 1082-Ն որոշմամբ (այսուհետ՝ 2024-2026թթ. ՄԺԾԾ) միջոցներ չեն նախատեսվել, մասնավորապես.
ա/ «Զինված ուժերում ամրապնդել հանդուրժողականության և փոխադարձ հարգանքի մթնոլորտը» (կետ՝ 1.1) և «Ապահովել Ռազմական ոստիկանության աշխատակիցների կողմից զինծառայողների անմիջական մասնակցությամբ  իրականացվող գործողությունների՝ այդ թվում վարչարարության տեսաձայնագրումը» (կետ՝ 3.4) միջոցառումների գծով նախատեսված է  համապատասխանաբար 9.6 մլն  դրամ և 20.0 մլն դրամ։ 
բ/ Գործողությունների ծրագրի 1.2, 1.5 և 2.5 կետերում նշված վերապատրաստումներ իրականացնելու նպատակով նախատեսված են համապատասխանաբար՝ 3.2 մլն դրամ, 2.0 մլն դրամ և 21.4 մլն դրամ:
գ/ «Երևանում և առնվազն 3 մարզերում ստեղծել խոշտանգումից տուժած անձանց աջակցության (իրավական, հոգեբանական, սոցիալական և այլն) կենտրոններ» (կետ՝ 2.13) միջոցառման գծով նախատեսված է 192.0 մլն դրամ։ Բացի այդ, սույն միջոցառման գծով պատասխանատու մարմին է սահմանված ՀՀ արդարադատության նախարարությունը, սակայն բացահայտված չէ կենտրոնի կազմակերպաիրավական կարգավիճակը:
	Ընդունվել է: 
Համապատասխանեցվել է 2024-2026թթ. թվականների պետական միջնաժամկետ ծախսերի ծրագրերի չափաքանակներին: Գերազանցող ծախսերը ենթակա է ներկայացման 2025-2027 թվականների պետական միջնաժամկետ ծախսերի ծրագրերի պլանավորմանը և հաստատմանը:

	2. Գործողությունների ծրագրի 2.7 կետի «Կատարողականի թիրախներ» բաժնում 2024 թվականի համար նախատեսվող սյունակում նշված է, որ ՀՀ պաշտպանության նախարարության Մարդու իրավունքների և բարեվարքության կենտրոնում ավելացել է հոգեբանի 1 հաստիք և հաստիքը համալրվել է, սակայն անհրաժեշտ գումարի հաշվարկը կատարված է 2 հաստիքի համար։
	Ընդունվել է: 
Միավորը նշված է ոչ թե հոգեբանների, այլ տարիների քանակով: Հաշվարկված է 1 հոգեբան 2025-ի համար:

	3. «Բարելավել քրեակատարողական հիմնարկների, ինչպես նաև դատարաններում ազատությունից զրկված անձանց համար նախատեսված խցերի պայմանները» (կետ՝ 2.10) միջոցառման գծով նախատեսված է 396.8 մլն դրամ, այդ թվում 2024 թ․ համար՝ 198.4 մլն դրամ: Այս կապակցությամբ հայտնում ենք, որ 2024-2026թթ. ՄԺԾԾ ծախսերում 2024թ. համար քրեակատարողական հիմնարկների շենքերի և կառույցների ընթացիկ նորոգման համար նախատեսվել է 62.8 մլն դրամ:
	Ընդունվել է ի գիտություն:
62.8 մլն դրամը գերազանցող հատվածը կներառվի 2025-2027 թվականների պետական միջնաժամկետ ծախսերի ծրագրերի պլանավորմանը և հաստատմանը:

	4. «Բարելավել ձերբակալված և կալանավորված անձանց (այդ թվում՝ հաշմանդամություն ունեցող անձանց) արժանապատիվ տեղափոխման պայմանները» (կետ՝ 2.11) միջոցառման գծով նախատեսված է 1,224.3 մլն դրամ՝ 55 մեքենա ձեռքբերելու համար, որից 45-ը ՀՀ ներքին գործերի նախարարության և 10-ը ՀՀ արդարադատության նախարարության քրեակատարողական ծառայության համար, սակայն որևէ հիմնավորում ներկայացված չէ տրանսպորտային միջոցների պահանջվող քանակի կարիքի վերաբերյալ: 
Նկատի ունենալով, որ 2024-2026թթ. ՄԺԾԾ ծախսերում 2024թ. համար ՀՀ ներքին գործերի նախարարության մասով նախատեսված է 611.1 մլն դրամ՝ ոստիկանության կարիքների համար 22 մեքենա ձեռք բերելու համար և ՀՀ արդարադատության նախարարության քրեակատարողական ծառայության մասով 22.0 մլն դրամ՝ հաշմանդամություն ունեցող անձանց տեղափոխման նպատակով 2 մեքենա ձեռք բերելու համար, ինչպես նաև, որ դատապարտյալների տեղափոխման համար Քրեակատարողական ծառայությանը 2022թ. հատկացվել է լրացուցիչ 10 ավտոմեքենա, առաջարկում ենք Նախագծից հանել 2.11 կետը: 
	Ընդունվել է: 
Հաշվարկը համապատասխանեցված է 2024-2026թթ. թվականների պետական միջնաժամկետ ծախսերի ծրագրերին

	5. Գործողությունների ծրագրի 4.3, 5.4, 5.7, 5.9, 5.10, 5.11, 5.12, 5.16, 9.1, 9.2, 10.1 և 10.4 կետերով նախատեսված միջոցառումների գծով հիմնականում նախատեսվում է իրականացնել վերապատրաստումներ և իրազեկման աշխատանքներ, որոնց համար ֆինանսավորման աղբյուր է դիտարկվել պետական բյուջեն և/կամ օրենքով չարգելված այլ աղբյուրները: Նկատի ունենալով, որ 2024-2026թթ. ՄԺԾԾ-ով վերը նշված կետերով նախատեսված միջոցառումների գծով գումարներ նախատեսված չեն, առաջարկում ենք գործողությունների ծրագրի «Ֆինանսավորում» սյունակից հանել «Պետական բյուջե և/կամ» բառերը:
	Ընդունվել է:

	6. Առաջարկում ենք գործողությունների ծրագրի 5.1. «Երաշխավորել ռազմական գործողություններից տուժած անձանց և նրանց ընտանիքի անդամներին հոգեբանական և հոգեբուժական անվճար օգնության շարունակական տրամադրումը և դրա հաշվառումը» և 5.2. «Բարելավել գերությունից վերադարձած անձանց/ զինծառայողների ֆիզիկական և հոգեբանական առողջական վիճակը» միջոցառումների գծով «Ֆինանսավորում» սյունակում նշել ՀՀ պետական բյուջեի «Առողջապահություն» բաժնի ծրագիրը և միջոցառումը, որի շրջանակներում նախատեվում է իրականացնել հիշյալ միջոցառումները:
	Ընդունվել է:

	7. Թեև ծախսերի գնահատման տեղեկանքում ծախսերն ըստ միջոցառումների ներկայացված են հաշվարկների տեսքով, սակայն հիմնականում հասկանալի չէ, թե ինչ սկզբունքով են ընտրված հաշվարկային ցուցանիշները (օրինակ՝ փորձագետ/օր, միավոր՝ 35 (45, 70) և միավորի արժեքը՝ 125.0 հազ.դրամ, ձերբակալված և կալանավորված անձանց (այդ թվում՝ հաշմանդամություն ունեցող անձանց) արժանապատիվ տեղափոխման համար մեկ տրանսպորտային միջոցի արժեքը՝ 22,260.0 հազ․դրամ, քրեակատարողական հիմնարկների, ինչպես նաև դատարաններում ազատությունից զրկված անձանց համար նախատեսված խցերի պայմանների բարելավման համար՝ 763 խուց, միավորի արժեքը՝ 520.0 հազ․դրամ, խորհրդատվական աջակցության միավորի արժեքը՝ 125.0 հազ․դրամ, հանրային իրազեկման արշավների միավորի արժեքը՝ 2,000.0 հազ․դրամ)։
	Ընդունվել է: 
Ֆինանսական գնահատականի մեջ ներկայացվել են հաշվարկային ցուցանիշների հիմնավորումները:

	8. Միաժամանակ, հարկ ենք համարում վերանայել միջոցառումներն ըստ բովանդակության և քննարկել դրանք առավել խոշոր խմբերում միավորելու հնարավորության հարցը, մասնավորապես տարաբնույթ վերապատրաստումների, իրազեկման արշավների, աջակցության ծրագրերի, խորհրդատվական և այլ միջոցառումների մասով:
	Ընդունվել է ի գիտություն: 
2023-2055թթ․ Գործողությունների ծրագրի մշակման և ընդունման համար հիմք է հանդիսանում 2019թ․ դեկտեմբերի 26-ին ՀՀ կառավարության 1978-Ն որոշումը, որով հաստատվել է Մարդու իրավունքների պաշտպանության ազգային ռազմավարությունը և դրանից բխող 2020-2022թթ․ Գործողությունների ծրագիրը։ Այս համատեքստում, Ռազմավարությունը հստակ և թիրախավորված եղանակով բաժանված է ըստ իրավունքների տեսակների, որոնց բովանդակությունն էապաես տարբերվում է միմյանցից՝ հաշվի առնելով թիրախային խմբերը, շահառուները, կատարող և համակատարող մարմինները և այլն։ Հետևաբար, հիմք ընդունելով սույն՝ 2023-2025թթ․ Գործողությունների ծրագրի մշակման համար հիմք հանդիսցած ՄԻՊ ռազմավարության կառուցվածքն ու բովանդակությունը՝ նպատակահարմար չէ միջոցառումները խոշոր խմբերում միավորելը։ Հակառակ դեպքում, կխախտվի Ռազմավարության և սույն ԳԾ-ի ընդհանուր տրամաբանությունը՝ հաշվի առնելով, որ յուրաքանչյուր միջոցառում ունի իր թիրախային խումբը, բովանդակությունը և այլ անհրաժեշտ կոմպոնենտները։

	9. Առաջարկում ենք ծախսային պարտավորություններ առաջացնող միջոցառումների մասով ներկայացնել ծախսերը հիմնավորող մանրամասն հաշվարկներ՝ բացահայտելով գնագոյացման աղբյուրները և Նախագծում ներառված համապատասխան միջոցառումների «Ֆինանսավորում» սյունակում պարտադիր նշել պահանջվող գումարի չափը:  
Բացի այդ, առաջարկում ենք գործողությունների ծրագրի «Համակատարող» սյունակում «Հանրային հեռուստառադիոընկերության խորհուրդ» բառերը համապատասխանաբար փոխարինել «Հանրային հեռարձակողի խորհուրդ» բառերով:
	Ընդունվել է:

	10. Գործողությունների ծրագրում ներառված միջոցառումների կատարման իրատեսականությունն ապահովելու նպատակով առաջարկում ենք այն դիտարկել ՀՀ կառավարության ծրագրով սահմանված մյուս թիրախների, ինչպես նաև ոլորտային այլ ռազմավարությունների հետ (մասնավորապես ՀՀ կառավարության 21.07.2022թ. N 1133-Լ որոշմամբ հաստատված ՀՀ դատական և իրավական բարեփոխումների 2022-2026թթ. ռազմավարությունից բխող գործողությունների ծրագրում, ՀՀ արդարադատության նախարարության կողմից շրջանառվող «Հայաստանի Հանրապետության քրեակատարողական և պրոբացիայի ոլորտի 2023-2026 թվականների ռազմավարությունը և դրանից բխող գործողությունների ծրագրի նախագծում առկա են համանման դրույթներ՝ տարաբնույթ վերապատրաստման դասընթացների կազմակերպման և կալանավորված անձանց պահման պայմանների բարելավման վերաբերյալ):	
	Ընդունվել է:

	ՀՀ առողջապհության նախարարություն
	09.08.2023թ.

	
	Աշխատանքային քնարկում

	Նախագծի 5.5 և 5.6-րդ կետերի վերաբերյալ հայտնում ենք հետևյալը.
Հաշվի առնելով, որ 2024 թվականից առողջության համապարփակ ապահովագրության ներդրումը հնարավորություն է  ընձեռելու բժշկական օգնության և սպասարկման անհրաժեշտություն ունեցող յուրաքանչյուր քաղաքացուն` անկախ վճարունակությունից, սեռից, տարիքից, բնակության վայրից և սոցիալական կարգավիճակից  տրամադրել պատշաճ և ժամանակին բժշկական  ծառայություններ (հիվանդանոցային բժշկական օգնություն և սպասարկում, հատուկ և դժվարամատչելի հետազոտությունների իրականացում) և ելնելով այն հանգամանքից, որ առողջության համապարփակ ապահովագրության  համատեքստում   հնարավոր չէ  բնակչության  որոշակի խմբերի  համար սահմանել բժշկական օգնության  և սպասարկման լրացուցիչ տարբերակված ծառայություններից   օգտվելու իրավունք, առաջարկվում է 5.5 և 5.6. կետերը հանել Նախագծից: 
	Ընդունվել է:

	Նախագծի 2.3, 5.1, 5.14 և 5.16-րդ կետերը  խմբագրվել են:
	Ընդունվել է:

	ՀՀ ներքին գործերի նախարարություն
	09.08.2023թ.

	
	Աշխատանքային քննարկում

	Նախագծի 6.1 կետը առաջարկվում է շարադրել հետևյալ խմբագրությամբ.  «Վերանայել հավաքների և այլ զանգվածային միջոցառումների ընթացքում ոստիկանության գործողությունները կանոնակարգող «Ոստիկանության մասին» և «Ոստիկանության զորքերի մասին» օրենքները՝ միջազգային չափորոշիչների և մարդու իրավունքների համապատասխանելիության առնչությամբ:
	Ընդունվել է:

	Շահագրգիռ այլ գերատեսչություններ
	09.08.2023թ.

	
	Աշխատանքային քննարկում

	Նախագիծը աշխատանքային կարգով համաձայնեցվել է Վարչապետի աշխատակազմի, փոխվարչապետ Մհեր Գրիգորյանի գրասենյակի  և Պաշտպանության նախարարության հետ: 

